
366 DE S . AMMONE SEU AMMUNE JEGVFIIO.

auctore exNitria fratres interrogarunt , atque compererunt ,
c . B . ea ipsa die et hora obiisse Amunem, qua ejus ani¬

mam sursum ferri senex viderat . Ac utrique puri¬
tatem animse Antonii summopere mirati sunt , qui
a triginta ( imo tredecim , ut Graeee habetur) dierum
itineris intervallo statim rem didicerat , animamque
sursum ferri conspexerat . Ita Atkanasius, non
obscure sane tum his , tum verbis num . 25 recitatis
indicans , Ammonem , non in monte S . Antonii ; sed
in Nitriensi solitudine obiisse .

Synesius in 52 Verum haec de loco , quo Sanctus obierit , dicta
Dione de Am- sufficiant . Ad aliud , quod de Sancto adhuc restat ,
mone nostro, progredior . Synesius in Dione seu de ipsius Vilse

instituto , agens de ingenita quorumdam animis vi ,
ut stne subsidio litterarum seu scientiarum quaeque
tractare possint , ait : Όποιος Άμονς ό Αιγύπτιος
ούκ εξεϋρεν , άλλ ’ '

έκρινε χρείαν γραμμάτων
' τοσοϋτον

αύτω σου νούπερφ . Qualis Amus Aigyptius , litte¬
rarum usum non reperit , (malim ego hic cum
Rosweydo vertere acquisivit ) sed judicavit . Tanta
in eo erat mentis vis . Ita Petavius et Cotelerius
Graeca illa Synesii verba interpretantur . Verum,
cum sensum forment admodum obscurum , opportune ,
ut Rosweydus in Vitis Patrum pag . 69 docet , in
Ms . Medicsei Codicis margine ita a Scholiaste appo¬
nitur :

’Έρομένον τίνος αυτόν , ει αναγκαία τα. γράμ -

β μα.τα , εφη . Εί ό νους έρρωται , τις χρεία γραμμάτων;
Το ίέ ούκ εζεϋρεν , άλλ ’ έκρινε χρείαν γραμ.μά.των , αντί
τού , ούκ έχρτ,σατο αυτός γράμμασιν , άλλ ’

άπεφήνατο
τούτους δεϊσΒαι γραμμά .των , οίτινες ου μεγεΒος ευτύ¬
χησαν νοϋ , ΐνα ττ,ν ένδειαν εντεύθεν επανορϊυώνται .
Cum quidam eum (Ammonem nimirum) interro¬
garet , si litteraenecessariaeessent , inquit : Si mens
sana est , quis litterarum usus? Hoc vero , quod hic
dicitur , litterarum usum non acquisivit, sed judi¬
cavit , ideo dicitur , quod ipse non usus sit litteris ,
sed edixerit , eos litteris seu scientiis indigere ,
quibus parum mentis obtigit , ut inde mentis defe¬
ctum supplere et corrigere possint. Porro Petavius
putat , illa Synesii hujusque Scholiastae verba de
AmmoneMgyptio seu Sanctonostro esse intelligenda.
Verum idem fere responsum , quod his concipitur ,

S . Antonio attribuit S . Athanasius .
non autem de 33 Hinc nonnullis creditur memoria lapsus esse
Ammone , cu- Synesius , perperamque , quod Antonio Mgyplio attri -
jus Ptutar - buendum erat , Ammoni Mgyptio attribuisse . At
chus meminit , vero haec mihi illorum opinio non probatur . Quid
verosimilius ni enim bis idem simileve ad eamdem quaestionem
debet responsum datum esse potuerit , altera quidem vice

ab Antonio , altera vero ab Ammone Mgyptio ?
Cotelerius tom . III Monumentorum Graecorum
coi . 564 in Notis ita scribit : Mihi vero . . . su¬
spicio oritur , Synesio in mente fuisse Amun

C iEgyptium veterem illum , cujus mentio habetur
apud Plutarchum lib . de Iside et Osiride , et Jam-
blichum de Mysteriis sect . 8 , cap . 5 tamquam
mentis et occulti, occultorumque declaratoris , nec
non praesidisveritatis . Nam non multo post iterum
scribit Synesius : ‘Εΰαοιρήσαντος εκείνην της ψυχής
την αξίαν , ην ’Αμοϋς , η Ζωροσ.ςμης , ή 'Ερμης , ή Άν -
τόνιος . Eximiam illam animae conditionem feliciter
adeptos , quam Amus , aut Zoroastres , aut Hermes ,
aut Antonius habuerunt . Vides , Amun praeponi
Zoroastri et Hermi , atque disjungi ab Antonio?
Quamquam nolimcirca rem obscuram contendere .
Ita hactenus loco citato Cotelerius . Verum , inquit
Tillemontius tom . VII Monumentorum Ecclesiasti¬
corum pag . 675 , cum Synesius postea repetens , quod
de Amune pronuntior at , Antonium ei adjungat , nec
Cotelerius ethnicum , de quo intelligatur , Antonium ,
inveniat , imo vero Synesii dicta ad Antonium , ana¬
choretarum patrem , videatur referre , non video , qua
de causa Ammon seu Amun , quem tantopere laudat
Synesius , credinequeal Ammon Nitriensis,ut credidit
Petavius . Nitria non multum erat remota a Libya ,
ubi degebat Synesius . Quod autem ponat Synesius
Amonem ante Zoroastrem et Hermelem ; Antonium
vero post illos , nimis infirma est ratio , ut Amonem
credatur his omnibus facere antiquiorem . Haec fere
quantum ad substantiam Tillemontius , Petavii alio¬

rumque , qui Ammonem Synesii statuunt a nostro non D
diversum , opinionem amplectens .

54 In hanc et ego veluti verosimiliorem non illu- inielligi : ^
benler concedo , ac proin de Sancto nostro etiam tamen vel ex
intelligo Synesium , quando alibi Amonem et Anio - Sancti cum
nium cum iis , quae maxima antiquitatis existimabat aliis homony-
lumina , comparans , ita etiam fere de illis profatur : mia potest
Homines hujusmodi scientiarum praesidio haud indi - revocarim
gent , ulpote pollentes ingenio , cui et velle et exsequi dubium ,
asque sit facile , seque , si quempiam hujusmodi offen¬
deret , venerationem ei omnem , et tantum non adora¬
tionem , impensurum . Porro quamvis quidem Syne¬
sius verosimiliter debeat in Opere laudato de Ammone
nostro intelligi , potest tamen id vel ex Sancti cum
aliis homonymia merito etiam , uti ex jam dictis
facile colliges , revocari in dubium . Pari jure dubi¬
tari etiam potest , an omnia prorsus , quae sparsim in
libris de Ammone Nilriota commemorantur , re etiam
vera ad Sanctum nostrum spectent , ac nominatim
quidem , an ei recte attribuatur consilium , quo mona¬
chus , ut in Monumentis Graecis apud Cotelerium
tom . Ipag . 592 et seq . refertur , periculosa tenta· ,
tione prodigiose fuerit liberatus . Etenim praeter
Ammonem episcopum , supra jam memoratum , Taben -
nensem quondam monachum , multi adhuc alii mo¬
nachi , Sancto nostro homonymi , quibus illa convenire
queant , in Mgypti eremis vixere . Ac plures quidem g
apud nos tom . II Januarii pag . 722 et seq . ex Vitis
Patrum recensentur , omnes vel sanctitatis et miracu¬
lorum fama vel certe vita in eremis piissime rigidis -
simeque acta illustres . His porro ibidem additur et
alter , qui Dioscorum , Eusebium et Euthymium
fratres habuit , quique quamvis ab episcopis , velut
haereticus , fuisse damnatus , ab Hieronymo epistola
ad Ctesiphontem affirmetur , vitam tamen et ipse inter
severissima poenitentiae opera in eremo exegit .

Auctore Palladio ,
Ex Historia, Lausiaca apud Rosiveydum

cap . 8 .

^ icebat autem Amon hoc modo vixisse a . Cum
esset , inquit , parentibus orbatus Adolescens cir¬
citer viginti duos annos natus , vi a suo patruo b
mulieri junctus est matrimonio , et cum non posset
resistere necessitati , quam ei afferebat patruus ,
visum est ei et corona redimiri c , et sedere in tha¬
lamo , et omnia sustinere , quae fiunt in matrimonio.
Postquam autem omnes essent egressi , qui in tha¬
lamo et lecto dormituros collocaverant , surgit
beatus Amon, et claudit fores : et sedens vocat
beatam et germanam suam conjugem, et ei dicit :
Adesdum, domina soror . Deinde, rem tibi narrabo ,
hoc , quo conjuncti sumus , matrimonium , nihil
habet eximium.

2 Recte ergo faciemus, si abhinc unusquisque
nostrum seorsum dormierit , ut Deo placeamus,
intactam nostram reddentes virginitatem . Et cum
e sinu suo parvum libellum d protulisset , tamquam
ex persona Apostoli et Servatoris legebat puellae ,
quae erat ignara litterarum , plurimam lectionis
partem adjiciens ex sua divinitus inspirata doctrina
et in vita , in virginitate et castitate degenda eam
instituens . Quo factum est , ut illa , Christi gratia
repleta diceret : Ego quoque , Domine mi , persua¬
sum habeo, fore ut castam vitam libenter agam ; et
si quid jubes , hoc deinceps faciam. Ille vero , Ego ,
inquit , jubeo et rogo , ui unusquisque nostrum
seorsum maneat .

5 Ea vero hoc non tulit , dicens : Maneamus in
eadem domo , sed in diversis lectis. Vivens ergo
cum ea decem et octo annos in iisdem sedibus, toto
die vacabat horto et balsameto e . Operabatur enim
balsamum , qure balsamus instar vitis plantatur ,
ut in qua colenda et putanda multum laboris poni¬
tur . Vespere ergo domum ingrediens , et faciens
orationes , cum ea comedebat . Et rursus nocturnas

ad coelum fer¬

preces fundens et synaxim peragens , summo mane
ibat in hortum . Cum haec sic fierent , et pervenisset
uterque ad impatibilitatem f , vim et efficaciam
habuere preces Ammonis .

4 Postremo autem ei dicit illa beata : Est ali¬
quid , quod tibi dicam , Domine mi , ut , si me au¬
dieris , mihi plane constabit , quod vere ex Deo me
diligas . Is vero ei dicit : Dic , quod velis . Ea vero
dicit illi : iEquum est , ut tu , qui es vir pius et reli¬
giosus , et exerces justitiam , et similiter ego , qui *
eandem viam instituti sum secuta , seorsum manea¬
mus , et mulli ex eo capiant utilitatem . Non par est
enim , ut propter me tanta et talis occultetur tua
virtus philosophi ® , qui mecum propter Christum
cohabitas in castitate . Is vero , cum ei gratias
egisset , et gloriam Deo dedisset , ei dicit : Recte
tibi visum est , domina soror , et si hoc tibi placet ,
tu habeto hanc domum ; ego vero abibo , et aliam
mihi domum faciam .

8 Qui cum ab ea esset egressus , ingressus est
interiora montis Nitri ® . Nondum enim tunc illic
erant frequentia monasteria g , et sibi fecit duos
cellarum tholos . Et cum vixisset alios viginti duos
annos , et recte summam exercitationis virtutem
exercuisset , in vita obiit monastica , vel potius
translatus est sanctus Amon , natus sexaginta duos
annos , bis in anno videns beatam vit ® su ® con¬
sortem . Cum is ergo solus esset in Netriis , ferunt
ad eum puerum rabie exagitatum , vinctum catenis .
Canis enim rabiosus mordendo illi rabiem dederat .
Seipsum ergo totum laniabat , ut qui intolerabilem
morbum ferre non posset .

6 Postquam ergo vidit ejus parentes ad suppli¬
candum procedentes , Quid mihi , inquit , labores
exhibetis , o homines , ea petentes , qu ® mea merita
superant , cum in vestris manibus pr ® sto sit auxi¬
lium . Reddite enim vidu ® bovem , quem clanculum
occidistis , et sanus reddetur vobis puer . Illi ergo ,
cum convicti essent , laeti fecerunt , qu ® jussa fue¬
rant , et , eo orante , puer sanus evasit . Accesserunt
autem alii ejus visendi gratia , ad quos dixit Vir
sanctus tentandi eorum animi gratia .

7 Afferte ad me dolium unum , ut habeam satis
aqu ® ad eos , qui veniunt , excipiendos . Ii autem
promiserunt , seipsos allaturos . Cum autem alte¬
rum poenituisset , ubi in vicum venissent , dicit
alteri : Nolo occidere camelum , neque ei dolium
imponere , ne moriatur . Hisauditis , alius , suis jun¬
ctis asinis , magno labore dolium sursum portavit .
Prmveniens autem Amon ei dixit : Quid quod socii
tui camelus est mortuus , interim dum huc venisti ?
Is autem reversus invenit eum a lupis devoratum h .
Multa quoque alia hic Vir fecit .

8 Hoc autem miraculum narravit beatus Atha -
nasius , Alexandri ® episcopus , scribens in Vita
Antonii i , quod , cum aliquando monachi ad ipsum
missi essent ab Antonio , erat enim in interiori
solitudine Antonius , cum ad ipsum venissent , sur -
rexit senex , et ambulabat cum eis , et cum esset
transiturus Lycuin fluvium k cum ejus discipulo
Theodoro , verebatur exui , ne seipsum videret ali¬

quando nudum , et interea dum de ea re dissereret ,
inventus est trans fluvium , ut qui absque cymba
in ecstasi trajecisset , translatus ab angelo . Fratres
autem natatu transmiserunt .

9 Postquam autem accessit ad Antonium , pri¬
mus ei dixit Antonius : Cum Deus mihi multa de
te revelasset , et tuam translationem mihi signifi -

casset , te ad me accersivi necessario , ut , cum nobis
invicem frui licuisset , pro nobis invicem interce¬
deremus . Cum autem eum collocasset in quodam
loco longe separato , hortatus est , ne recederet ante
translationem . Cum autem ipse seorsum fuisset
consummatus , vidit Antonius ejus animam in c®lum

assumptam ab angelis 1. Hic est ergo Amon , qui

sic vixit , et sic obiit . Hunc Lycum fluvium ego auctore
cum metu pontone aliquando transmisi . Est enim !>αιχαιμο
fossa Magni Nili .

ANNOTATA .
a Quascumque hujus Vitas auctor de Ammone

hic refert , didicit ex Arsisio , Montis Nitrias mona¬
cho, qui Ammonem erat intuitus , eumque verosi -
militer etiam habuerat magistrum . Liquet id ex
verbis , quae dicendis de S . Ammone cap . 7 proxime
praemittit , uti hoc inspicienti patescet .

b Dissonat hic a Palladio Rufinus , scribens , Am¬
monem non a patruo , sed a parentibus ad nuptias
fuisse compulsum . Utri potius assentiendum sit , ex
Commentario num . 7 et seq . collige .

c In more scilicet olim positum erat , ut nuptia¬
rum die tam sponsus , quam sponsa corona redimi¬
retur . Claudianus de nuptiis Honorii ita canit :

Tu festas , Hymen ®e , faces , tu , Gratia , flores
Elige , tu geminas Concordia necte coronas .

Plura de hoc argumento videsis apud llosweydum
in Onomastico ad titulum Corona redimiri .

d Verosimillime Novi Testamenti librum ; in hoc
enim tum Christus ipse , tum Paulus Apostolus
mulla in caelibatus commendationem commemorat .

e Secundum Socratem , cui Menologium Basilia -
num suffragatur , se Sanctus non diu post contra¬
ctas nuptias a confuge sua separavit non tantum g
lecto, verum etiam habitatione et domo . Adi Com¬
mentarium num . 9 et seq. , ubi etiam invenies ,
Palladio hic fidem potius esse attribuendam .

f Ita hic explicatur , quae in Graeco textu adhi¬
betur a Palladio , vox Άπαθεία ; quam uti ad Ctesi-
phontem scribit Hieronymus , Nos impassibilitatem ,
vel imperturbationem possumus dicere , quando
numquam animus ullo perturbationis vitio com¬
movetur ; et , ut simplicius dicam , vel saxum , vel
Deus est . Itaque vox Άπαθεία ; a Palladio Graece
adhibita , quae hic impassibilitas Latine redditur ,
idem Latine sonat , atque affectuum perturbationum¬
que vacuitas . Uti autem haec Dea inest naturaliter ,
ita et virtutum exercitio , impigro Dei cultu , perpe -
tuaque cum Creatore interna - animi conversatione
comparari ab homine in hac vita non perfecte , sed
eo dumtaxat modo potest , quo fieri id humana per¬
mittit fragilitas . Nec enim homo in hac mortali vita
ad illud summae perfectionis fastigium umquam
conscendit , quo deinceps ab omnibus omnino animi
perturbationibus sit liber . Hic ergo caute , ut recte
monet Rosweydus , legi debet Palladius , qui erroneae
damnataeque Apatheilarum opinioni videtur ad¬
haesisse.

g Indicat hic Palladius aliquot etiam in monte
Nitrias , antequam eo se conferret Ammon , exstitisse
monasteria . Verum vide , quae in Commentario *

num . 13 et seqq . disputata sunt .
h Duo haec miracula absunt et ab Heraclidis Pa¬

radiso apud Rosweydum , et a textu Graeco Palladii
apud Meursium .

i Apud nos lom . II Januarii num . 80 et in recen -
liori Operum S . Athanasii per Benedictinos edi¬
tione , quam et in Commenl . sum secutus , tom . 1,
parte n , pag . 841 et seq .

k Ortelius in JEgypli Tabula Maeridem inter et
Mareotidem paludes ponit Lycum fluvium ; verum ,
cum fluvius , trans quem Ammon divina virtute
fuerit transvectus , infra vocetur Fossa Magni Nili ,
dubito , an de Lyco Ortelii hic sermo sil , licet inte¬
rim alium in JEgypto fluvium nomine Lycum non
norim .

1 Pugnat hic Latinus Palladii textus eum S . A tha -
nasio , et cum omnibus aliis scriptoribus , qui res,
ad Ammonem spectantes , litteris mandarunt . Adi

disputata Comment . num . 30 et seq .

